
Azərbaycanın bütün bölgələri 
kimi, Tərtər rayonu da gözəllə-
şir, abadlaşır, müasirləşir. Sər-
həd bölgəsində yerləşməsinə 
baxmayaraq, son illər rayonda 
bütün sahələrdə yüksək inki-
şaf dinamikası özünü göstər-
miş, istər sovetlər dönəmində, 
istərsə də müstəqillik illərində 
Tərtər rayonunda indiki miq-
yasda tərəqqi baş verməmişdir. 
2013-2018-ci illəri əhatə edən 
regionların sosial-iqtisadi inki-
şafına dair Dövlət Proqramının 
icrası Tərtər rayonunu keyfiy-
yətcə yeni inkişaf dövrünə gəti-
rib çıxartdı. Cənab prezidentin 
rəhbərliyi ilə həyata keçirilən 
sistemli və ardıcıl tədbirlər, 
rayonun bütün resurs və im-
kanlarının hərəkətə gətirilmə-
si, azad sahibkarlığın və özəl 
bölmənin inkişafına yönəldilən 
hərtərəfli dövlət dəstəyi və yar-
dımı bu yüksəlişi şərtləndirən 
mühüm amillərdir. Digər vacib 
amil rayonda idarəetmə mexa-
nizminin yüksək peşəkarlıqla 
qurulması, yerli təşəbbüslərin 
dəstəklənməsi, təsərrüfat fəa-
liyyətinə mane olan süni ən-
gəllərin aradan qaldırılması və 
şəffaflığın təmin edilməsi ilə 
bağlıdır.
Rayonda son beş ildə ümumi 
məhsul buraxılışının həcmi 53,9 
faiz, adambaşına düşən məhsul 
istehsalı 48,2 faiz, əhalinin gə-
lirləri 24,9 faiz artmışdır. 2013-
2018-ci illərdə iqtisadiyyata və 
sosial sahələrə 315 milyon 745,7 
min manat investisiya qoyul-
muş, 180,3 milyon manat dəyə-
rində əsas fondlar istifadəyə 
verilmişdir. Təkcə keçən il 4380 
nəfər işlə təmin olunmuşdur ki, 
bunun da 563-ü daimidir. Əgər 
2013-cü ildə rayon əhalisinin 
yalnız 33 faizi təbii qazla təmin 
olunmuşdusa, indi qazlaşdır-

manın səviyyəsi 100 faizidir. 
Qaz, elektrik enerjisi, su təmi-
natının yaxşılaşdırılması digər 
sahələrin dirçəldilməsinə geniş 
yol açmışdır.
Respublikamızın bütün bölgə-
lərini bürüyən tikinti-qurucu-
luq işləri Tərtər rayonundan da 
yan keçməmişdir. Burada son 
beş il ərzində çox geniş abad-
lıq-quruculuq və təmir-bərpa 
işləri aparılmışdır. Belə ki, ra-
yonunun Borsunlu, Qaradağlı, 
Hüsənli, Şıxarx kənd 2 saylı, 
şəhər 6 saylı tam orta, Quza-
yan, Kəbərli kənd ümumi orta 
məktəb binaları əsaslı təmir 
olunmuş, Poladlı, Şıxarx və 
Bayandur kəndlərində modul 
tipli məktəb binaları tikilib is-
tifadəyə verilmişdir. Qapanlı 
kəndində yeni tibb məntəqəsi 
tikilmiş, rayon mərkəzi və Bə-
yimsarov kənd xəstəxanaları 
əsaslı təmir olunmuşdur.
Tərtər şəhərinin Nizami Gən-
cəvi və Elman Səfərov küçələ-
rində hər biri 100 yerlik, Şıxarx 
qəsəbəsində 280 yerlik müasir 
tipli körpələr evi-uşaq bağçası, 
YAP Rayon Təşkilatı, Regional 
Qaz İdarəsi, Statistika İdarəsi, 
Dövlət Aqrar İnkişaf Mərkəzi, 
Elektrik Şəbəkəsi İnzibati bina-
sı, Tarix Diyarşünaslıq Muzeyi, 
Uşaq-Gənclər şahmat məktəbi 
və Xalça İstehsalı emalatxanası 
tikilib istifadəyə verilmişdir.
Tərtər rayon İcra Hakimiyyəti-
nin, Şəhər icra nümayəndəliyi-
nin, təhsil şöbəsinin və gənclər 
mərkəzinin inzibati binaları 
əsaslı təmir olunmuşdur.
Tərtər şəhərində yerləşən 112 
ictimai yaşayış binasının dam 
örtüyü, fasad və giriş hissəsi 
əsaslı təmir olunmuş, həyət-ba-
calarda genişmiqyaslı abad-
lıq-quruculuq işləri aparılmış, 
yaşıllıq zolaqları salınmışdır. 

Bundan başqa, 4 yaşayış massi-
vində abad məhəllə yaradılmış, 
futbol meydançaları quraşdırıl-
mışdır. 
Torpaqlarımızın azadlığı uğ run-
da şəhid olmuş Milli Qəh rəman 
Vəzir Orucovun, "Azər baycan 
Bayrağı" ordenli Meh rac Mah-
mudovun, Ədalət Paşa yevin, 
İlqar Həsənovun və Nicat İs-
gəndərovun adlarına verilmiş 
küçələrin girişində onların ba-
relyefi quraşdırılmış və həmin 
küçələrdə əsaslı təmir işləri gö-
rülmüşdür.
Tərtər şəhərinin içməli su və 
kanalizasiya sistemi yenidən 

qurulmuş, 21 kənd içməli su ilə 
təchiz olunmuşdur. Tərtər ra-
yon İcra Hakimiyyətinin qarşı 
tərəfindəki Mərkəzi Meydan 
və ərazisi 2 hektara yaxın olan 
Heydər Əliyev Parkı yenidən 
qurulmuşdur. Təmas xəttində 
yerləşən Qapanlı, Borsunlu, 
Qazayan, Hüsənli və Dəmir-
çilər kəndlərində ümumi uzun-
luğu 8,5 kilometr olan gecə 
işıqlandırma sistemi qurulmuş-
dur. Tərtər şəhərinin 36 küçə 
və meydanında abadlıq-ye-
nidənqurma işləri aparılmış, 
küçələrə və səkilərə asfalt ör-

tüyü vurulmuş, istinad divar-
ları bəzək daşları ilə üzlənmiş, 
yaşıllıq zolaqları yaradılmış, 
rabitə-kommunikasiya xətləri 
əsaslı təmir olunmuşdur.
Qıraqdan baxanda hər şey adi 
görünə bilər. Lakin illərdir düş-
mənlə üz-üzə dayanasan, bü-
tün təhlükələrə rəğmən ruhdan 
düşməyəsən, doğma yurd yer-
lərinin hər qarışını laləzara çe-
virəsən, bax, bu, əsl qəhrəman-
lıqdır!
Bu gün Tərtər nə inkişaf tem-
pinə, nə də infrastruktur im-
kanlarına görə  cəbhədən uzaq 
olan rayonlardan geri qalmır, 

hətta bəzi göstəricilərinə görə 
onları qabaqlayır. Rayonda, 
necə deyərlər, bir qarış da olsa 
əkilməyən, səpilməyən torpaq 
sahələri qalmayıb.
Tərtər çayı üzərində Sarıca-
lı-Zolgəran kəndlərini birləş-
di rən üçaşırımlı, İncə çayı 
üzə rində biraşırımlı körpülər 
tiki lib. Azərbaycan Avtomobil 
Yol ları Dövlət Agentliyi tərəfin-
dən uzunluğu 18 kilometr olan 
Tərtər-Goranboy yolu, 18 kilo-
metrlik Tərtər-Hindarx yolu, 
23,2 kilometrlik Buruc-Gülə-
batlı-Xoruzlu-Kəbirli-Bayan-

durlu-Qaradağlı kəndlərarası 
yolu əsaslı təmir olunub. Rayo-
nun Şıxarx qəsəbəsi ərazisində 
hər cür şəraiti və infrastrukturu 
olan 1176 məcburi köçkün ailə-
si üçün qəsəbə salınıb. Şıxarax, 
Həsənqaya və Çaylı kəndlərin-
də yaşayan məcburi köçkünlər 
üçün 78 fərdi yaşayış evi tikilib 
istifadəyə verilib. Qarabağ mü-
haribəsi əlilləri və şəhid ailələ-
rinin sosial-məişət şəraitinin 
yaxşılaşdırılması istiqamətində 
zəruri tədbirlər davam etdiri-
lir. Rayonda bu kateqoriyadan 
olan ailələr üçün 54 mənzilli ya-
şayış binası və 14 fərdi yaşayış 
evi inşa edilib. 2016-cı ilin Aprel 
döyüşləri ilə əlaqədar Respub-
lika Prezidenti İlham Əliyev bi-
rinci xanım Mehriban Əliyeva 
ilə birlikdə düşmən ilə üz-üzə 
yerləşən Qapanlı kəndinə gəl-
miş, yerli sakinlərlə görüşmüş, 
17 yaşayış məntəqəsində 256 
yaşayış evinə dəyən ziyanın 
aradan qaldırılması məqsədilə 
vəsait ayırmışdır. Həmin vəsait 
hesabına bu evlər yüksək səviy-
yədə təmir olunaraq, sakinlərin 
istifadəsinə verilmişdir. 
Tərtər rayonunda fərəh doğu-
ran cəhətlərdən biri  də budur 
ki, illər keçdikcə inkişaf tempi 
artan dinamika üzrə gedir, heç 
bir sahədə geriləmə müşahidə 
olunmur. 
Artım faizlə deyil, dəfələrlə öl-
çülür. Artıq Tərtər rayonu ölkə-
mizin yüksəliş və təbəddülat 
axarında öz layiqli yerini və 
mövqeyini müəyyən etmişdir.
Tərtər rayonu cəbhə bölgəsin-
də yerləşir, burada təmas xət-
tinin uzunluğu 48 kilometrdir. 
Eyni vaxtda həm təsərrüfat iş-
ləri görmək, həm abadlıq-qu-
ruculuq işləri aparmaq, həm 
də müdafiə olunmaq o qədər 
də asan görünməsin, buna əsl 

hünər lazımdır. Elə bugünün 
özündə də tikinti-quruculuq 
və abadlıq işləri yeni vüsət alıb. 
Olimpiya İdman Kompleksi-
nin, Bayraq Muzeyinin, Tərtər 
rayon İcra Hakimiyyətinin yeni 
inzibati binasının, 9 kilometr-
lik Sarov-Borsunlu kəndlərara-
sı avtomobil yolunun tikintisi 
sürətlə davam etdirilir.
Tərtər, əsasən, kənd təsərrüfatı 
rayonudur. İnkişaf və artım di-
namikası bu sahədə də özünü 
aydın şəkildə göstərir.
Kiçik statistikaya nəzər yetirək. 
Son beş il ərzində rayon üzrə 
pambıq istehsalı 4 dəfədən 
çox, şəkər çuğunduru istehsa-
lı 3 dəfə, barama istehsalı 10,7 
dəfə, ət istehsalı 116,4 faiz, süd 
istehsalı 155,2 faiz artmışdır. 
Ötən il Tərtər pambıqlıqları hər 
hektarın məhsuldarlığına görə 
respublika üzrə ön sıralarda 
olmuşlar. Cari ildə də rayon 
üçün prioritet seçilən bütün is-
tiqamətlər üzrə artım nəzərdə 
tutulur. Rayonda əkin-səpin 
kampaniyası uğurla başa çat-
dırılıb, təsərrüfatlarda becərmə 
işlərinə start verilib.
Tərtərlilər yaxşı bilirlər ki, 
tez-gec torpaqlarımız işğal-
dan azad olunacaq, hər kəs öz 
yurd-yuvasına dönəcək. Bu, 
gün kimi aydın olan həqiqəti 
hər kəs, mənfur düşmənin özü 
də yaxşı dərk edir. Sadəcə ola-
raq zaman udmaq istəyirlər. Bu 
gün Azərbaycan qüdrətlənir, 
Ermə nistan zəifləyir, öz iqtisa-
di və siyasi müstəqilliyini iti-
rir. Sərhəd boyu bölgələrimiz 
bərq vurub aləmə işıq saçır. Bu 
coşqu və əzəmət hər gün düş-
məni çaşqınlıq, qorxu və ümid-
sizlik girdabına çəkib aparır.

zülfü ilyasov,
bölgə müxbiri

SOCAR-ın İzmirin Əliağa ra-
yonunda inşa etdiyi “Star” neft 
emalı zavodu (NEZ) ilin sonu-
na kimi 8 milyon ton xam məh-
sul emal edəcək.
Bu barədə “Star” neft emalı za-
vodunun baş direktoru Mesut 
İlter deyib.
Onun sözlərinə görə, zavodda 
sınaq mərhələləri uğurla başa 
çatıb: “Bu ilin sonuna qədər 8 
milyon ton xam məhsul emal 

etməyi planlaşdırırıq. NEZ qısa 
müddətdə tam gücü ilə işləyə-
cək”.
M.İlter zavodda bu günə qədər 
İran nefti emal etmədiklərini də 
bildirib.
Qeyd edək ki, “Star” zavodun-
da ildə 5 milyon ton dizel ya-
nacağı, 1,6 milyon ton təyyarə 
yanacağı, 1 milyon ton qarışıq 
ksilen/reformat, mayeləşdiril-
miş neft-qaz (LPG), neft koksu 

və kükürd istehsal ediləcək. 
Layihənin ümumi sərmayə 
qoyuluşu 6,3 milyard dollar 
təşkil edir ki, bunun 90 faizi ar-
tıq investisiya olunub. 2021-ci 
ilədək başa çatacaq investisi-
ya ilə “Star”ın ümumi tutumu 
artırılacaq. Sonda investisiya 
ümumilikdə 7 milyard dollara 
çatacaq.
Ötən il oktyabrın 19-da Azər-
baycan və Türkiyə prezident-
lərinin iştirakı ilə “Star” zavo-
dunun açılış mərasimi olub. 
“Star” neft emalı zavodu Tür-
kiyənin ilk Xüsusi Sənaye Zo-
nası elan edilib. Zavod “Pet-
kim” neft-kimya kompleksinin 
nafta və qarışıq ksilenə olan 
tələbatını tam ödəyəcək. “Star” 
Türkiyənin dizel yanacağı idxa-
lının 40 faizə düşməsinə səbəb 
olacaq. Həmçinin, mayeləşdi-
rilmiş neft-qazın idxal səviy-
yəsi də 70 faizə enəcək. Zavod 
Türkiyənin təyyarə yanacağına 
olan tələbatını tam ödəyəcək. 
“Star” neftin qiymətindən asılı 
olaraq hər il 6-8 milyard dollar-
lıq ticarət həcmi formalaşdıra-
caq.

Bu barədə “Star” neft emalı za-
vodunun baş direktoru Mesut 
İlter deyib.
O bildirib ki, SOCAR Türkiyə-
dəki investisiyalarına davam 
edəcək. İlkin mərhələdə şirkə-
tin bu ölkəyə sərmayə qoyulu-
şu 19,5 milyard dollara çatacaq.

Qeyd edək ki, SOCAR 2008-ci 
ilin mayından etibarən Tür-
kiyədəki fəaliyyətini “SOCAR 
Turkey Enerji A.Ş.”-nin (STE-
AŞ) adı ilə davam etdirir. 
STEAŞ-nin səhmdarları isə be-
lə dir: SOCAR - 87 faiz, “Gold-
man Sachs” - 13 faiz.

